
Pwyllgor Addysg a Dysgu Gydol Oes

Deddf Dysg a Medrau 2000: Adroddiad ar Gynnydd

Diben 

1.  Nodi’r sefyllfa ddiweddaraf i’r Pwyllgor Addysg a Dysgu Gydol Oes o ran cyflwyno is-
ddeddfwriaeth y Cynulliad sy’n codi o Ddeddf Dysg a Medrau 2000. 

Argymhelliad 

2.  Gwahoddir y Pwyllgor i nodi trefniadau diweddaraf ar gyfer trefniadau Cychwyn yn 
atodiad 1. 

Cefndir 

3. Yn dilyn ymgynghoriad cyhoeddus, bu i’r Grp Gweithredu Addysg a Hyfforddiant gyhoeddi 
Cynllun Gweithredu ar gyfer addysg ar ôl 16 oed ym mis Mawrth 1999 a’i gyflwyno i’r Cynulliad 
Cenedlaethol ei ystyried. Roedd argymhellion yn y Cynllun Gweithredu i foderneiddio’r modd y 
cynllunnir ac y cyflwynir addysg a hyfforddiant o ansawdd uchel ar ôl 16 oed yng Nghymru. Ar 
1 Chwefror 2000, cymeradwyodd y Cynulliad Cenedlaethol yr egwyddorion, yr amcanion a’r 
canlyniadau cyffredinol a nodwyd yn y Cynllun Gweithredu a rhoi i’r Weithrediaeth yr orchwyl o 
fynd rhagddi â’r gwaith angenrheidiol i roi’r trefniadau newydd ar waith erbyn 1 Ebrill 2001. 

4. Yn Neddf Dysg a Medrau 2000, a dderbyniodd Gydsyniad Brenhinol ar 28 Gorffennaf, mae 
fframwaith deddfwriaethol i roi argymhellion y Cynulliad ar gyfer addysg a hyfforddiant yng 
Nghymru ar waith. 

5. Roedd papur a roddwyd gerbron y Pwyllgor Addysg a Hyfforddiant ar ôl 16 oed ar 13 Medi 
yn nodi’r trefniadau cychwynnol ( (Cyf): ETR-17-00).

Cydymffurfio 

6. Mae gan y Cynulliad Cenedlaethol y per i wneud Gorchmynion Cychwyn o dan adran 154 
Deddf Dysg a Medrau 2000 (y Ddeddf). Ym mharagraff 13 Atodlen 10 darperir bod modd i’r 
Cynulliad gyflwyno pwerau i’r Cyngor Cenedlaethol Cymru dros Addysg a Hyfforddiant cyn 
iddo dderbyn ei swyddogaethau llawn. Ni chodir unrhyw faterion ynghylch priodoldeb nac 
uniondeb yn yr argymhellion. Ymgynghorwyd â Swyddfa’r Cwnsler Cyffredinol a Swyddfa 
Gydymffurfio’r Cynulliad, ac maent yn fodlon ag agweddau cydymffurfiol y papur hwn. 



Goblygiadau ariannol 

7. Ni fydd goblygiadau ariannol ychwanegol i’r Cynulliad Cenedlaethol yn yr is-ddeddfwriaeth . 
Ariennir y Cyngor Cenedlaethol newydd gan y Cynulliad Cenedlaethol o’r cyllidebau presennol 
hyd 31 Mawrth 2001. Ar 7 Rhagfyr cymeradwyodd y Cynulliad £362.9m, £373.3m a £383.3m 
ar gyfer 2001-02, 2002-03 a 2003-04; daw’r gwariant yn y blynyddoedd ariannol o’r cyllidebau 
hyn. Ymgynghorwyd â’r Is-adran Cynllunio Ariannol ynghylch y papur hwn a bu iddynt nodi nad 
oes unrhyw oblygiadau ariannol ychwanegol i’r Cynulliad.

ATODIAD 1 DEDDF DYSG A MEDRAU 2000: ADRODDIAD AR GYNNYDD

DOD YN DDEDDF 

Crynodeb cyfreithiol

Derbyniodd Deddf Dysg a Medrau 2000 (y Ddeddf) Gydsyniad Brenhinol ar 28 Gorffennaf 
2000. Pan ddaeth yn ddeddf, daethpwyd â’r darpariaethau canlynol i rym: rhan II o atodlen 10 
ac adrannau 150, 151, 152, 154, 155 ac 156. 

Crynodeb lleyg

Oddi ar y Cydsyniad Brenhinol ar 28 Gorffennaf 2000, daeth amryw o faterion i rym yn 
awtomatig. Materion trosiannol i’r Cyngor Cenedlaethol newydd oeddynt yn ogystal â manylion 
cyffredinol neu dechnegol y Ddeddf. Roedd y materion trosiannol yn cynnwys bod gofyn i 
Gyngor Cyllido Addysg Bellach Cymru wneud ei orau i ymgymryd â’i swyddogaethau sydd ar 
ôl cyn i’r Cyngor newydd ddod i rym. Roedd yr eitemau cyffredinol neu dechnegol yn cynnwys 
manylion ynghylch pryd y dylid trin cyfeiriadau at yr Ysgrifennydd Gwladol fel cyfeiriadau at y 
Cynulliad Cenedlaethol mewn perthynas â Chymru.

GORCHYMYN CYCHWYN RHIF 1

Crynodeb cyfreithiol

Daeth Deddf Dysg a Medrau 2000 (Cychwyn Rhif 1) (Cymru) 2000 â darpariaethau canlynol y 
Ddeddf i rym ar 19 Medi 2000: adrannau 30, 47, 49, 51 a 149 yn gymaint â’u bod yn ymwneud 
â darpariaethau Atodlen 9 isod; Atodlen 4 ; ac yn Atodlen 9, paragraffau 3 a 4 yn gymaint â’u 
bod yn ymwneud â Chyngor Cenedlaethol Addysg a Hyfforddiant Cymru a pharagraff 93.

Crynodeb lleyg



Sefydlwyd Cyngor Cenedlaethol Addysg a Hyfforddiant Cymru yn ffurfiol gan Orchymyn 
Cychwyn Rhif 1 . Mae’r Gorchymyn yn cynnwys materion eraill yn ymwneud ag aelodaeth, 
staffio, gweithrediadau, a gofynion cyfrifo’r Cyngor.

Felly mae’r Gorchymyn yn caniatáu i’r Cyngor ddechrau’r gwaith rhagbaratoawl sy’n ofynnol 
i’w alluogi i ymgymryd â’i swyddogaethau llawn a hefyd i ddod ag adran 47 i rym, sy’n rhoi i’r 
Cynulliad Cenedlaethol y per i roi cyfarwyddyd i’r Cyngor, ac adran 49, sy’n rhoi i’r Cynulliad y 
per i roi grantiau i’r Cyngor. 

Y GORCHYMYN SWYDDOGAETHAU INTERIM

Crynodeb cyfreithiol

Gwnaeth Cynulliad Cenedlaethol Cymru Orchymyn Cyngor Cenedlaethol Cymru dros Addysg 
a Hyfforddiant (Swyddogaethau Interim) 2000 wrth arfer y pwerau a roddwyd iddo trwy 
baragraff 13, Atodlen 10 o’r Ddeddf. Cyn i adrannau 31, 32, 40(1), 40(6) a 41 o’r Ddeddf ddod i 
rym gall y Cyngor newydd wneud unrhywbeth sydd i’w weld yn angenrheidiol neu’n fuddiol 
wrth baratoi ar gyfer arfer y swyddogaethau a freiniwyd iddo gan unrhyw un o’r adrannau 
hynny. Yn gysylltiedig â’r pwerau hynny, gall hefyd roi cymorth ariannol i’r rhai sy’n cynnig 
darparu gwybodaeth, cyngor, neu gyfarwyddyd ynghylch addysg neu hyfforddiant neu faterion 
cysylltiedig. Os yw’r Cyngor yn darparu cymorth ariannol gall fynnu amodau. 

Crynodeb lleyg 

Mae’r Gorchymyn Swyddogaethau Interim yn rhoi i’r Cyngor newydd y per i wneud unrhywbeth 
sy’n angenrheidiol neu’n fuddiol i baratoi ar gyfer y swyddogaethau a restrir yn y Gorchymyn. 
Mae’r rhain yn cynnwys prif swyddogaethau’r Cyngor o ran addysg a hyfforddiant i bobl 16 i 19 
oed a phobl dros 19 oed, per y Cyngor i sicrhau cyfleusterau gwybodaeth, cyngor neu 
gyfarwyddyd mewn perthynas ag addysg neu hyfforddiant, i wneud gwaith ymchwil ac 
ymgymryd â’i ddyletswyddau mewn perthynas â phobl ag anawsterau dysgu. Mae gan y 
Cyngor hefyd ber cysylltiedig i roi cymorth ariannol. Daeth y Gorchymyn i rym ar 19 Medi 2000.

GORCHYMYN CYCHWYN RHIF 2

Crynodeb Cyfreithiol 

Bydd Deddf Dysg a Medrau 2000 (Cychwyn Rhif 2) (Cymru) 2000 yn dod â darpariaethau 
eraill y Ddeddf i rym ar 1 Ionawr 2001. Y darpariaethau a ddaw i rym fydd adrannau 42, 43, 44, 
46, 48, 73, 87, 93, 95, 139, 141, 145 ac 149 yn gymaint â’u bod yn ymwneud ag adrannau 
Atodlen 9 isod; 153 yn gymaint â’i bod yn ymwneud â darpariaethau Atodlen 11 isod, ac 
Atodlen 5. Yn Atodlen 9, paragraffau 21(b), 34, 36, 44(3) a (4), 45, 64, 70, 81, 86, 92. Hefyd, 



cynhwysir diddymiadau canlyniadol yn rhai o adrannau Deddf Addysg Bellach ac Uwch 1992, 
Deddf Addysg 1996, Deddf Addysgu ac Addysg Uwch 1998, Deddf Safonau a Fframwaith 
Ysgol 1998 a Deddf Llywodraeth Cymru 1998. Cafodd Gorchymyn Cychwyn Rhif 2 drafft ei 
gymeradwyo mewn sesiwn cyfarfod llawn ar 5 Rhagfyr. 

Crynodeb Lleyg

Mae Adrannau 42, 43 a 44 o’r Ddeddf yn pennu dyletswyddau ar Gyngor Cenedlaethol Addysg 
a Hyfforddiant Cymru. O dan adran 42 mae’n ofynnol i’r Cyngor roi sylw dyledus i hyrwyddo 
cyfle cyfartal wrth arfer ei swyddogaethau. 
O dan adrannau 43 a 44 mae’n ofynnol i’r Cyngor lunio cynllun ar gyfer pob un o’i flynyddoedd 
ariannol a llunio strategaeth mewn perthynas â’i swyddogaethau.

Mae adrannau 46 a 48 yn rhoi pwerau atodol i’r Cyngor sy’n angenrheidiol i’w alluogi i 
ymgymryd â’i swyddogaethau nac i sefydlu pwyllgorau.

Mae adran 73 yn ailenwi Prif Arolygydd Ysgolion Ei Mawrhydi yng Nghymru ac Arolygwyr 
Ysgolion Ei Mawrhydi yng Nghymru. Mae adran 87 yn gofyn i’r Prif Arolygydd baratoi cynllun 
blynyddol a’i gyflwyno i’r Cynulliad Cenedlaethol ei gymeradwyo.

Mae adrannau 93 a 95 yn rhoi i’r Cynulliad Cenedlaethol y per i lunio cynlluniau i drosglwyddo 
eiddo, hawliau a chyfrifoldebau i’r Cyngor (gan gynnwys hawliau cyflogaeth) sy’n gysylltiedig â 
meddiant y Cyngor o’i swyddogaethau.

Mae adran 139 yn caniatáu cyfnodau cynefino i athrawon gael darpariaeth mewn sefydliadau 
addysg bellach o dan rai amgylchiadau.

Mae adran 141 yn rhoi i’r Cynulliad Cenedlaethol y per, o dan rai amgylchiadau, i gyfarwyddo 
cwmnïau y lluniodd gontract gyda hwy ynghylch darparu hyfforddiant i beidio ag ymgymryd â 
rhai camau. Mae hefyd yn rhoi i’r Cynulliad Cenedlaethol y per i wneud rheoliadau yn 
rhagnodi’r mathau o weithredu y gellir eu cynnwys mewn cyfarwyddiadau o’r fath.

Mae adran 145 yn ymwneud â’r atebolrwydd sifil ar lywodraethwyr rhai sefydliadau addysg 
bellach.

Mae Atodlenni 9 ac 11 yn cynnwys gwelliannau a diddymiadau canlyniadol.

GORCHYMYN CYCHWYN RHIF 3

Mae Gorchymyn Cychwyn Rhif 3 yn cael ei baratoi ar hyn o bryd a bydd yn cynnwys y rhan 



fwyaf o’r darpariaethau sy’n weddill, ac eithrio’r rhai sy’n ymwneud ag adolygu dosbarthiadau 
chwech annigonol a threfniadau’r Cyngor Cenedlaethol ar gyfer ariannu dosbarthiadau 
chwech, y mae disgwyl iddynt ddod i rym ar 1 Ebrill 2002. 

Bydd y Gorchymyn yn dod â phrif ddyletswyddau, pwerau a gofynion Cyngor Cenedlaethol 
Cymru dros Addysg a Hyfforddiant ( a diddymiad canlyniadol y dyletswydd bresennol i AALl 
ddarparu addysg bellach), ymestyn cylch gorchwyl Prif Arolygydd Ei Mawrhydi dros Addysg a 
Hyfforddiant a sicrhau darpariaeth i ddiddymu Cyngor Cyllido Addysg Bellach Cymru. 

Lle ceir dysgwyr o dan 19 oed, a lle bo’r cwrs yn arwain at gymhwyster allanol, mae 
darpariaeth na all y sefydliadau perthnasol ond cynnig rhaglenni astudio ar gyfer cymwysterau 
a gymeradwywyd, ac ni ellir ond defnyddio arian cyhoeddus tuag at raglenni felly. I’r rhai dros 
19 oed, darperir ei bod yn ofynnol i’r Cyngor newydd sicrhau na ddefnyddir arian cyhoeddus 
ond i dalu am ffïoedd a thaliadau ar gyfer cymwysterau allanol a gymeradwywyd. Bydd yn rhoi 
i’r Cynulliad y per i ymestyn swyddogaethau Awdurdod Cymwysterau, Cwricwlwm ac Asesu 
Cymru (ACCAC) mewn perthynas â chymwysterau allanol a chaniatáu cynnal fel ysgol 
sefydliad sy’n darparu addysg dosbarth chwech yn unig.

Bydd yn galluogi’r Cynulliad i roi cyfarwyddyd i awdurdodau lleol yng Nghymru ynghylch 
gwasanaethau cymorth ieuenctid ar gyfer pobl ifanc 13 i 25 oed a galluogi rhai cyrff cyhoeddus 
i ddarparu gwybodaeth i’r rhai sy’n darparu gwasanaethau cymorth ieuenctid.

Bydd yn pennu dyletswydd ar y Cynulliad i ddarparu ar gyfer pobl ifanc ag anghenion addysgol 
arbennig sy’n trosglwyddo o’r ysgol i addysg ar ôl 16 oed.

Bydd yn galluogi sefydliadau Addysg Bellach i ddarparu addysg uwchradd, yn darparu ar gyfer 
ymgorffori cyrff llywodraethol rhai sefydliadau, ac yn ei gwneud yn ofynnol i AALl ac eraill roi 
sylw dyledus i ganllawiau’r Cynulliad ynghylch addysg rhyw, ac yn effeithio ar welliannau 
canlyniadol eraill. 

Daw’r rhan fwyaf o ddarpariaethau i rym ar 1 Ebrill 2001. 

 

 

IS-DDEDDFWRIAETH BELLACH 

Mae is-ddeddfwriaeth bellach sy’n ganlyniadol i’r Deddf ar ffurf gorchmynion a rheoliadau dan 
ystyriaeth ar hyn o bryd.



Rhagwelir y bydd offeryn statudol yn ymwneud â’r holl reoliadau ynghylch arolygu addysg 
bellach a hyfforddiant ar ôl 16 oed sy’n debygol o ddod i rym ar 1 Ebrill 2001. 

Cyflwynir rheoliadau tebyg hefyd i alluogi pobl sy’n byw yng Nghymru i gael Cyfrif Dysg Unigol 
(ILA). Trefnwyd y bydd y rheoliadau’n cael eu rhoi gerbron y cyfarfod llawn fel rhan o gynnig 
cyfansawdd ar 12 Rhagfyr a byddant yn dod i rym ar 1 Ionawr 2001.

